
Tharisx Biss fil-Wié¢

hbuba,

jekk qgatt fommi jizbroffa,
u kliemi sfrattat

ifawwar lava, ...

tlumnix!

Tharisx biss

fwicéi,

izda hares ’il gewwa
fejn jghammar l-ispirtu
li jmexxini,
jiggwidani

u jispirani.

Ghax grajjitna ghandha mill-bahar ... .

Tibzax,

thares biss lejh

jisbel,

juri nejbietu fix-xtajta,
ihabbat u jliegheb mal-blat,

15



16

H-MALTI

iqalleb ir-ramel,
jhedded
lid-dghajjes miblughin ... .

’Mma ohrog il barra, ’il barra,
oghdos fil-fond

u gharrex ’] isfel

fejn issib qalbu,

mansa u kwieta,

mielsa,

dhulija.

Hallih imbaghad
iwennsek

fi trigtu lura

lejn ix-xtajta ...

issa kwieta

tithannen mad-dghajjes
imbenna bi tmellisu.

Iva ...
grajjitna ghandha mill-bahar.



